
Ó, blessa, guð, vort feðrafrón
Ísólfur Pálsson, 1932Stefán Thorarensen

Handrit
    -    Óbreytt:    Band 1-18, Band 3-25, Band 4-12/1, A02 (x2), B8
    -    Frávik:      A02 (í 6/8 takti)

Ó, BLESSA, GUÐ, VORT FEÐRAFRÓN

Ó, blessa, guð, vort feðrafrón,
veit farsæld hvers kyns gæða.
Lát ekkert mæta mein né tjón,
í miskunn lít á hverja bón,
sem hafin er til hæða.

Gjör eindrægninnar öflug bönd,
leys ómennskunnar dróma,
stýr barna þinna hjarta' og hönd,
lát hlíð og dal og sjávarströnd
af frið og frelsi ljóma.

Vort föðurland þér felum vér,
ó, faðir allra þjóða.
Oss kærleiksleysi' og vantrú ver.
Öll von er fest á einum þér,
sem gefur allt hið góða.
                        Sálmur 684/531

